
Soirée commune de Sanem : Projet « Zesumme si mir staark »

13 juin 2016 a 18h00

Le discours prononcé fait foi

Har Buergermeeschter,
Dir Dammen an Haren vum Schéafferoot,
Léif Leit,

Et freet mech besonneg den Owend kénnen bei iech ze sinn am Kader vun désem ganz flotte
Projet deen schon zanter langem besteet, an deen ech a menger duebler Qualitéit als
Chanceglaichheetsministesch a Gesondheetsministesch énnerstetzen.

,Zesumme si mir staark”!

Weéi wouer des Ausso ass! Si tréfft op all Liewenssituatiounen zou.

An enger Zait wou dobaussen an der Welt an och direkt virun eiser Hausdier net alles riicht
leeft, kréie mir eis ALLENG net staark gemaach.

Mir liewen an enger @mmer méi materialistescher Gesellschaft, an dar oftmools verschidde
Werter wéi de Respekt viru sech selwer ma och deen virun de Matmenschen an der Emwelt
verluer ginn.

D’Leit liewe net méi wirklech mateneen, mee lanschteneen.

Sou e Verhalen bréngt natierlech mat sech dass een op kuerz a lang Dauer och séier
verschiddenen Viruerteeler verfallt, mat deenen ech virun allem als Ministesch fir

Chanceglaichheet confrontéiert sinn.

Et sinn déi Viruerteeler déi sech op d’Geschlecht bezéien, déi mech am meeschten
interesséieren.

D’Glaichstellung tescht Mann a Fra ass nach lang net erreecht.

Ech mierken effektiv ganz oft a menger Aarbecht, dass déi Onglaichheet tescht de Geschlechter
fréi ufankt an zwar graad bei de Kanner, am Spillschoul, respektiv Grondschoulsalter.

Dofir wéilt ech profitéieren fir der Suessemer Gemeng ze félicitéieren fir de Focus genau op déi
Jonk gesaat ze hunn an desem Projet.

Zesumme si mir staark, soll jo graad just de Kanner aus der Grondschoul verschidde Werter
verméttelen, énnert anerem déi vun der Chancegldichheet téscht Mann a Fra.

Ech hu virdrun de Respekt viru sech selwer ernimmt, aus deem Grond dass wann ee schon als
Kand e gewéssent Selbstvertrauen opgebaut huet, egal op Jong oder Meedchen, een och de
néidege Respekt viru sech selwer opgebaut huet, deen et engem erméiglecht sech an der
Gesellschaft eremzefannen an déi aner Leit och sou ze respektéieren wéi si sinn.

Dofir fannen ech graad de Workshop deen sech un de Cycle 4 riicht an dee vum Har Kries an der
Madame Markova gefouert gouf, besonneg flott.

De versicht op eng kritesch Manéier rauszefannen wéi d’Rolleverdeelung téscht Jongen a
Meedecher am Alldaag ass, an op Jongen a Meedecher an hirem Wiesen tatsachlech vu sech
aus sou énnerschidlech sinn oder op et hinnen opgezwonge gétt.

Wa mir eis effektiv vun der traditionneller Rolleverdeelung téscht Mann a Fra, déi mir dacks
souwuel an eisem Privatliewen wéi och an eisem Beruffsliewen eremfannen, wéllen
distanzéieren, da musse mir ganz bewosst fréi ufinken eis Kanner fir d'Thematik vun der
Chanceglaichheet ze sensibiliséieren.

De Projet zesumme si mir staark vun der Suessemer Chanceglaichheetskommissioun passt dofir
wéi d’Fauscht op d’A.

Har Buergermeeschter,
Dir Dammen an Haren vum Schéafferoot,
Léif Chancegldichheetsbeoptragten,

E grousse Merci fir Art Engagement, an Ar Méi de Sujet vun der Gliichstellung téscht Mann a
Fra eescht ze huelen!

Mir mussen eis froén wisou mir haut nach, am 21. Johonnert méi oft Mdanner a méi technesche
Beruffer a méi Fraén a méi soziale Beruffer remfannen.

Mir wéssen dass d’Meedecher an der Schoul generell déi beschte Resultater hunn, an och an de
Wéssenschaften gutt Resultater hunn, a Jongen sech secher och fir Beruffer wéi Hiewamm
gengen interesséieren wann een hinnen net graad énnerstellen géing dass dach irgendeppes
net stémmt mat hinnen well si sech fir sou e , weibleche” Beruff interesséieren.

Muss e Mann oder e Jong noutgedrongen émmer mat Starkt an Pragmatismus associéiert ginn
an d’Fra an d‘Meedercher mat Schwacht an Sensibilitéit?

Kénne Meedecher wirklech besser de Stoot féieren wi Jongen a kénne Jonge wirklech besser
Handwierksaarbechte maachen Doheem wi Meedecher?

Ass daat alles vun Natur aus sou oder si mir et, di Erwuessen, Elteren, Léierpersonal déi duerch
eis konservativt Denken d’Kanner dozou verleeden daat traditionnellt Rollebild unzehuelen.

Meng Aufgab als Chanceglaichheetsministesch, an och indirekt als Gesondheetsministesch, ass
déi Jonk op eng geschlechtsneutral Denkweis opmierksam ze maachen an op e
Gesellschaftsliewen firzebereeden an deem all privat an berufflech Méiglechkeeten opstinn,
onofhdngesch vum Geschlecht.

D’Gesondheet vun engem Kand oder Erwuessenen hankt ganz vill domatt zesummen wéi en
sech a sengem Kapp an a sengem Kierper fillt.

Wa mir also de Kanner sou fréi wéi méiglech erklaren, dass d’Leit wuel deem engen oder anere
Geschlecht ugehéieren, dofir awer selwecht sinn, an déi selwecht Chance gebuede kréien am
Liewen, warten si sech mi frai fillen an net no Stéréotypen handelen.

Manner a Fraén erganzen sech an allem waat se maachen, souwuel am Beruffsliewen wéi och
am Privatliewen.

Et ass bewisen dass d’Mixitéit um Niveau Geschlecht eng plus-value ass fir e Betriib. E Betriib
deen eng grouss Mixitéit huet ass och méi performant.

Si gétt dem Betriib méi eng grouss Aarbechtsqualitéit an eiser Gesellschaft secher och eng
besser Liewensqualitéit.

Wann een also eng gesond Mixitéit op der Aarbechtsplatz huet, fénnt een noutgedrongen de
selwechte Mix Doheem am Privaliewen erém wou d’Rolleverdeelung am Stoot eng aner wart
sinn.

Dem ministere seng Aufgab ass et ze informéieren an ze sensibiliséieren.

D’Kanner hunn am Prinzip nach keng fardeg Meenung iwwert d’Rolleverdeelung vu Mann a Fra
an eiser Gesellschaft.

Dofir ass et do méi einfach unzesetzen, an et ass wichteg hinnen déi méi open Denkweis op eng
spilleresch Manéier baizebrengen.

Ech denken wann d’Kanner en Ausgladich fonnt hunn an hirem Liewen, an hiert Liewen net vun
Ennerscheeder bestémmt gétt, dann ass d’Gewaltbereedschaft déi och an désem Projet
ugeschwaat gétt an déi mir och nach vill ze oft gesinn, net méi sou grouss.

Et ass also net vu Muttwéll wa mir zesumme kommen, wéi haut den Owend fir eis staark ze
maachen fir e Liewen ouni Virurteeler.

Ech sinn iwwerzeescht dass dese Projet e wichtegen Investissement ass fir eis Jugend, an ech
hoffen deemno dass en nach weider vill Succés wart hunn.

Ech soén lech merci.



